
‘Byddwn yn gwella gofal i gleifion.’

Mae'r her yn aruthrol mewn cyfnod o ansicrwydd gwleidyddol, materion gweithlu, a rhaniadau cynyddol ar draws y
cenhedloedd datganoledig. Mae meddygon yn wynebu sialensiau enfawr oherwydd galw cynyddol, disgwyliadau uwch
gan gleifion a demograffeg sy’n newid. Os yw #MeddygaethYnWych yna mae angen sefydliad rhagweithiol, ymatebol
ac uchel ei barch sydd a chylch dylanwad sylweddol i gefnogi ei aelodau a chynnig llais gwleidyddol yn y cyfnod ansicr
hwn.

Mae Is-Lywydd Cymru mewn sefyllfa unigryw i ddylanwadu a llywio Cynllun Clinigol Cenedlaethol Llywodraeth Cymru
sydd ar y gweill. Er bod y pwylsais ar sicrhau gweithlu meddygol cymwys ac ystwyth, rhaid i'r RCP yng Nghymru
ddefnyddio ei ddylanwad i sicrhau bod meddygon yn teimlo eu bod yn cael eu cefnogi a'u gwerthfawrogii aros yny
GIG. Rhaid iddo ddarparu ffyrdd o alluogi arweinyddiaeth a llesiant drwy gydol gyrfa'r meddyg. Am y rheswm hynny,
rwy’n llwyr gefnogol i fodel y prif gofrestrydd a byddwn yn sicrhau ei fod yn mynd o nerth i nerth tra’n rhoi gwerth ar
wella ansawdd a phwyslais ar ddiogelwch cleifion, sy’n rhan o ethos y RCP.

Fel aelod etholedig o Gyngor y RCP ar hyn o bryd, yn aelod o bwyllgor yr Adran Gwella Ansawdd Gofal, mae gen i
ddealltwriaeth fanwl o waith pwysig yr adran. Rwy'n cydnabod y bydd cyfran sylweddol o’r gwaith yn dod o RCP North
ac fel un o drigolion gogledd Cymru, rwy'n awchu am y cyfle i siapio’r adeilad newydd yn ninas Lerpwl aci greu
cysylltiadau cadarn. Dylai’r gwersi a ddysgwyd o Raglen Ysbytai’'r Dyfodol barhau i gael eu troi’'n gamau gweithredu, yn
enwedig yr egwyddor o gyd-gynhyrchu a rhwydweithiau gofalwyr cleifion. Er bod RCP North yn gyfle i sicrhau bod
dulliau gwella ansawdd cadarn yn troi’n sgil y mae pob meddyg yn meddu arno, rhaid iddo hefyd fod yn hygyrch.

Drwy fy ngwaith clinigol, rwyf wedi dod i gysylltiad &’r rheini sydd ar gyrion gofal iechyd, yn aml mewn argyfwng. Felly,
ar 0l cael fy ysgogi gan ymdeimlad dwfn at gydraddoldeb, rwyf wedi ymdrechu i sicrhau bod gan bobl fregus sydd ary
cyrion fynediad at ofal iechyd o ansawdd uchel, drwy herio canfyddiadau, rhagfarnau a dylanwadu ar bolisi iechyd.
Rwy'n credu bod yn rhaid i'r RCP roi blaenoriaeth i gydraddoldeb ac amrywiaeth yn ei holl waith a dylai gofleidio
Deddf Llesiant Cenedlaethau'r Dyfodol yng Nghymru.

Yn ré6l Is-Lywydd Cymru, byddwn yn dod a fy mrwdfrydedd, egni a’r gallu i rwydweithio a chryfhau perthnasoedd.
Byddai'n anrhydedd fawr gwasanaethu fel Is-Lywydd RCP Cymru.

WILLIAMS Olwen E: Datgan mai hi yw Llywydd presennol Cymdeithas lechyd Rhywiol a HIV Prydain, aelod o Gyngory
RCP, aelod o Gymdeithas Feddygol Prydain ac aelod o Ffederasiwn Meddygol y Meynwod. Ar hyn o bryd mae'n cael ei
thalu, drwy'r RCP, am hyfforddiant Gwella Ansawdd ac mae'n Gyfarwyddwr Anweithredol y Vertical Future Company.

Mae pob un o'r uchod yn swyddi parhaus.

